
Die winter vertel dat dit weer tyd is vir pinksterbidure!
Mag julle gemeente se byeenkomste hierdie jaar 'n warmte bring wat sterkter is as enige koue front.
Terug
 Gemeentes gesoek vir finalejaarstudente SEQ CHAPTER \h \r 1
Die afgelope klompie jare bestaan daar besondere geleenthede vir gemeentes wat ‘n finalejaar teologiestudent inneem.  So ‘n Gemeentejaarstudent werk vir minstens 15 ure per week in die gemeente ten einde ondervinding op te doen van alle aspekte van gemeente-wees.

Dit gee vir die gemeente weer die geleentheid om op ‘n besondere manier betrokke te wees by die vorming van teologiese studente.

Alle gemeentes (van die vier sinodes in die noorde van die land) kan in aanmerking kom om so ‘n student te huisves.  Afhangend van waar die gemeente geleë is, word van die gemeente normaalweg verwag om ‘n klein vergoeding per maand te betaal (so R2 200).  Indien die gemeente ver weg van Pretoria geleë is, word gevra dat daar ook vir huisvesting voorsiening gemaak word.  Die studente is buiten vir 5 kontakweke, vir die res van die tyd beskikbaar om te werk in die gemeente.

Vanweë die feit dat hierdie ‘n opleidingsituasie is, word daar nie oor markverwante vergoeding onderhandel nie.  

Alle gemeentes wat belangstel of verdere inligting benodig, word versoek om voor die einde van Junie hulle name deur te gee na ngkerk@up.ac.za of Posbus 12100, Hatfield, 0028 - vir aandag Dr Flip du Toit.
Terug
 Taakgroep Diensverhoudings (TDV) 
*  3 September 2011 [09:00-14:00]: Aangebied by NG Hulp en Hoop Gemeenskapskerk (Potgietersrus-Suid), HF Verwoerdstraat 18, Mokopane.  Ringe:  Louis Trichardt, Pietersburg/Polokwane, Pietpotgietersrus en Waterberg [NB:   Let asseblief daarop dat die plek van die byeenkoms verander het.]
*  29 Oktober 2011 [09:00-14:00] aangebied by NG Krokodilrivier, Harringtonstraat 12, Brits.  Ringe:  Rustenburg, Northam en Krokodilrivier
Inskrywings:

*  Gee asseblief jou naam en voorkeur datum deur aan Hermien by hermien@noordsin.co.za / 012-440 6525.

*  Die koste per persoon is R50.00 en sluit 'n ligte vingerete in
*  NB  Betaal asseblief die gelde vooraf in die volgende rekening: NG Noordelike Sinode, Nedbank, takkode: 149745, rekeningnommer: 1497016339 

*  Verwysing: TDV, gemeente-/naam en van

*  Faks bewys deur na: 086 565 1776.  
Terug
 Bybel-Media
Hierdie week word daar gefokus op die jongste Kerkbode en Kruisgewys.  [Lees verder...]

Terug
 Winterhoop 2011
Die Diensraad Gemeenskapsbetrokkenheid moedig al ons gemeentes aan om vanjaar, gedurende 1-20 Junie, betrokke te raak by die 11de jaarlikse Winterhoop veldtog saam met verskeie kerke en welsynsorgani​sasies.

*  Aangeheg 'n dokument wat meer in die verband verduidelik.  
Terug
  Kollega- en gemeente-nuus
Lynnwood:  Ds Fay van Eeden van Nooitgedacht (Bronkhorstspruit) is beroep na Lynnwood.

---------------------------------------------------------------------------
Rietfontein-Noord - die gemeente in Pretoria bied vanjaar weer sy jaarliks kunsuitstalling van werke met ‘n Bybeltema aan.  Vanjaar is die tema:  Jesaja vir 2011.  Werke in verskillende mediums word uitgestal en meer as 50 kunstenaars het reeds ingeskryf.  Die uitstalling het reeds op Vrydagaand, 3 Junie om 19:00 ge-open en duur tot 12 Junie.  Uitstalure is op weeksdae vanaf 09:30 tot 20:00 en oor naweke vanaf 09:30 tot 16:00.  Toegang is gratis en groepe is ook welkom om te kom kuier rondom ’n koppie koffie.

*  Navrae kan gerig word aan Francois Naude  by 084 8608000
---------------------------------------------------------------------------
Florauna:  Die Sentrum vir Dissipelskap Ontwikkeling (Florauna) bied op 10-11 Junie 2011 ŉ kursus "Leef God se Droom":  aan.  Die kursusleier is ds Wynand Malan.  [Lees verder...]

---------------------------------------------------------------------------
'n Boek wat HOOP bring - Ds Attie Beetge het baie van die "huisbesoekkaartjies" wat hy oor 40 jaar geskryf het in 'n bundel met die naam KALEIDOSKHOOP versamel.

>>  Navrae kan gerig word aan ds Attie Beetge, 0842094750 of attiebeetge@jbay.co.za. 
Eloffsdal en die Moot Care Sentrum het 'n pastorale hospitaalspan onder leiding van Retha Kruidenier by Eugene Marais en Die Moot hospitale in die Moot. Predikante, gemeentelede en enige persoon wat besoek, beraad en ondersteun wil word deur die span, kan met Retha of met dr Jan Botha skakel. Opvolgbesoeke en trauma hantering word ook gebied.  Retha Kruidenier 0824138462 en Jan Botha 012-5463545.
Terug
 Konferensies, Kursusse, geleenthede ens.
"Leef God se Droom":  Aangebied deur die Sentrum vir Dissipelskap Ontwikkeling (Florauna) - 10-11 Junie 2011 
*  Kursusleier: Ds Wynand Malan, 082 497 4704, cwmalan@absamail.co.za

*  Plek: NG Kerk Florauna, Floraunaweg 684, Florauna

*  Bespreking: Wanda – 012 546 5071

*  Kostes: R100 per persoon (sluit ligte verversings en ‘n ligte ete in)

Daar is heelwat gemeentes wat sukkel om gemeentelede by praktiese bediening te betrek. Indien u as gemeenteleiers belangstel om ŉ gawebedieningspan in u gemeentes te implementeer, bied ons Vrydagaand, 10 Junie vanaf 18:30 -20:00 ŉ leierskliniek vir bedieningsleiers aan wat roetes wil verken om gawe gedrewe bedienings in hulle gemeentes te implementeer. 
*  Registreer vroegtydig by die kerkkantoor van NG Florauna – 012 546 5071. Sluitingsdatum vir inskrywings is 7 Junie 2011.
Terug
----------------------------------------------------------------
"Mission shaped church" - 'n Saterdagseminaar met Biskop Graham Cray
*  Wanneer:  Saterdag 11 Junie 2011 - 8:30-13:00
*  Waar:  NG Kameeldrift, Pretoria
*  Koste: R50 (sluit te een koffie in)

*  Bespreek voor 6 Junie by willem.pretorius@kameeldrif.ng.org.za of lesego.temane@up.ac.za of skakel 0835606668  
*  Navrae: Prof. Nelus Niemandt (0824511670)  Dr. Willem Pretorius (0835606668) 

----------------------------------------------------------------
Die Sien dit, Verander dit, Lewe dit-konferensie [1-3 Augustus 2011] - "Die kerk is in ‘n krisis. Nie oral nie. In sommige plekke van die wêreld bars die kerk uit haar spreekwoordelike nate. Eerste wêreld kerkleiers en teoloë word met ‘n ongemaklike toedrag van sake gekonfronteer: waar die kerk se teologie, strukture en sekuriteite op haar beste is, sukkel die kerk die meeste...".  [Lees verder...]

----------------------------------------------------------------
Moot Care nuus

Navrae: Moot Care Sentrum, tel  012-330 0632 / Mootcare@vodamail.co.za / Webblad: www.mootcare.co.za
*  11 Junie - Hantering van verlies
Roelf Schoeman bied ‘n toerustingsgeleentheid aan van 09:00 – 11:00 by Moot Care Sentrum. Registreer asb. By 012 330 0632, ‘n Donasie word verwelkom.

*  18 Junie - Ouerleiding
Ouerleiding word aangebied deur Natalie de Winnaar.  Lokaal – Moot Care Sentrum. Tyd 09:00 – 11:00. Bespreek by 012 330 0632. 

*  19 Augustus - Nedine Blom 

Moot Care se volgende groot fondsinsameling bied groot pret vir die hele gesin. Plek: Hoërskool Oos-Moot. Tyd: 19:00. Kaartjies is beskikbaar teen R60 en Laerskoolkinders is slegs R20!  Worsbroodjies ens sal te koop wees!
----------------------------------------------------------------

Geleenthede/kursusse vir voortgesette bedieningsontwikkeling. Vir besonderhede kan jy die betrokke kursus op die webbladsy van die Sentrum vir Kontekstuele Bediening (http://www.ccm.up.ac.za) oproep by Afrikaans (akademiese programme(. [Kursusse vir Junie/Julie word hieronder geplaas...]

----------------------------------------------------------------
Excelsus Sentrum vir Bedieningsontwikkeling, Universiteit van Pretoria: VBO-kursusse 2011 
- Laai inskrywingsvorm af / Laai program af in pdf-formaat






----------------------------------------------------------------
Vrouebelange Noordelike Sinode: 
*  Damesoggend word op 17 September 2011 by NG Overkruin gehou [Lees verder...]

*  Jaartema vir 2011:  Bome van redding [Jes 61:1-3]  Kliek hier vir die powerpoint aanbieding wat deur die Algemene Vrouelessenaar opgestel is.  
Terug
Kampe vir Gr 7, 8, 9, 11 en 12 leerlinge
NB:   Maak asseblief hierdie kampe aan die jongmense in jou gemeente bekend.
1)  Survivorkamp [Gr 8/9] te Badseloop op 27 Junie - 1 Julie 2011
----------------------------------------------------------------
2)  Skoliekamp [Gr 11/12] te Badseloop op 4-10 Julie 2011: Die Ring van Sesmylspruit bied 'n Skoliekamp (Gr. 11/12) by die Badseloop jeugkampterrein namens die Noordelike Sinode aan.  
**  Verdere inligting kan bekom word deur na www.skoliekamp.weebly.com te gaan kyk of vir ds Pieter Visser te epos of te skakel by 082 565 9435 / pieterjvisser@gmail.com.  
**  Kliek hier vir 'n inskrywingsvorm en inligtingsbrief aan ouers, wat jy maklik sal kan fotostateer om uit te deel.
----------------------------------------------------------------

3)  Graad 10 Staptoer 2011 - EEN TREE ...EEN LEWE! - 15-17 Julie 2011
*  Plek: Rhenosterpoort in die Waterberge naby Thabazimbi

*  Aangebied deur: Ring van Notham
*  Sluitingsdatum vir aansoeke:  24 Junie 2011 
>>  [Kliek hier vir 'n inskrywingsvorm
*  Navrae : Ds Johan Marais by 0845178052
----------------------------------------------------------------
4)  Skoolverwisselingskamp [Gr 7] te Badseloop op 12-16 Julie 2011:  Besoek kampe.org.za en kry al die inligting.  
***  Besoek http://www.ngk-ntvl.com/belangrike_inligting_-_jeug.htm#kampe vir meer inligting oor die bogenoemde kampaksies.

Terug
 Ander nuus
Nuwe Direkteur vir CABSA aangestel - "Die posisie van die CABSA direkteur het vakant geraak na Ds Nelis du Toit versoek het dat die Raad nie sy kontrak na 30 Junie 2011 hernu nie.  Na ’n proses van deeglike keuring en onderhoude het die Raad Me Lyn van Rooyen as Direkteur van CABSA aangestel, vanaf 1 Julie 2011.  Die Raad het volle vertroue dat Me van Rooyen uitstekend vir die taak toegerus is en dat sy die organisasie tot nuwe hoogtes sal lei.  Ons bid dat die Here sal voortgaan om CABSA oorvloedig te seën en vra CABSA se vriende en belanghebbendes om voort te gaan om die organisasie te ondersteun."  [Dr Xolile Simon (Voorsitter)]
----------------------------------------------------------------

Opleiding van professionele Kinder-, Jeug- en Gesinsmentors/Leraars (BA Hons in Teologie)

Het jy geweet...  Volgens navorsing van die Gallup Instituut in die VSA is daar twee faktore wat nuwe lidmate trek en gemeentes laat groei!

1.  Hulle kyk na wat in die gemeente gedoen word vir kinders en jongmense se geestelike vorming.

2.  Hulle vra na die aard van die prediking in die gemeente... [Lees meer oor die opleidingsgeleentheid]
----------------------------------------------------------------

Mentorkursusse wat in Wes Transvaal aangebied word
*  28 Julie:  1-dag kursus.  Vlak 2 :  Hierdie is baie praktykgerig en gaan ook aansluit by persoonlikheidstipes in die mentorverhouding asook tools vir die mentorverhouding.   Koste is R150 vir die dag.   Dit sluit ete, tee en materiaal in.  Koop self die boek van Tony Dungy aan.  Die kursus vind plaas by Bosasa se terrein net buite Krugersdorp.

*  30 Augustus tot 1 September:  3 dag kursus.  Vlak 1 vir predikante EN LIDMATE : Vind ook by Bosasa plaas en kostes beloop R900 per persoon.  Dit sluit alle etes, verblyf en verversings in.  

**  Inskrywings: Kontak of  epos vir Gerhard vd Merwe (verantwoordelik vir mentorskap in WTVL Sinode) by 084 440 7142 gerhard.vdmerwe@ngkosi.co.za   Gelde moet die inskrywing vergesel.  Bankbesonderhede sal gegee word soos persone belangstel.  Sluitingsdatum vir die een dag kursus is 4 Julie.  Vir die 3 dag kursus is die afsnydatum vir inskrywings 10 Augustus.
**  Verder navrae kan ook gerig word aan Martie Dreyer by martie@ngkosi.co.za 011 955 4688.
**  Bosasa se fasiliteite in Krugersdorp is 5-ster!
Terug
 Verjaarsdagwense

Hartlike geluk aan die volgende persone met die viering van hulle geboortedag:
06/06:  Mandy Nel (Booysen, 4nkerk@gmail.com)

-----------------------------------------------------------------------

05/06:  Peet Venter (Potgietersrus-Oos, 084 513 1462, phventer@mweb.co.za)

05/06:  Giel Meyer (Emeritus, 079 283 5148, ireenmeyer@gmail.com)


07/06:  Louis Pretorius (Naboomspruit, 072 394 6097, loupret@telkomsa.net)

10/06:  Leon van Heerden (Rietfontein-Suid, 083 660 1803, leonvh@vodamail.co.za)

Terug
 Ten slotte
Die Gautrein is amper in Pretoria.  Dis nie hy dié nie.  [Sien foto...]
Terug


 B y l a e s 
Bybel-Media Nuusbrief 9/2011

Lees in die jongste Kerkbode van 3 Junie:

Blink planne vir Hugenote-Kollege

Die geskiedkundige Hugenote-Kollege (HK) op Wellington wat in ’n oorlewingskrisis gedompel is, het nuwe hoop op oorlewing gekry. As alles volgens plan verloop, kan die eerste nuwe kursusse reeds volgende jaar aangebied word. 

Die HK se ledevergadering het verlede week die konsep goedgekeur waarvolgens die kollege ’n akademiese aanbod ontwikkel met die oog op die opleiding van mense in maatskaplike en verwante diensprofessies op vlakke twee tot vier van die Nasionale Kwalifikasieraamwerk.

Lees ook:

· Gottlieb van der Lingen – vader van die Pinksterbidure vertel waar alles begin het

· Die Bybel: China se topverkoper-boek

· Koos Kombuis sing rock-psalm by “Reënboog-Paasfees”-uitstalling

· Belydenis van Belhar: Aktuarius klaar die verwarring oor tweederdemeerderheid op

· ‘Eindtydvoorspelling was onverantwoordelik en onbybels’

· Rob Bell: Verdien Love wins verdoemende kritiek?

Kyk na 'n kort videosnit oor die jongste Kerkbode by  www.kerkbode.co.za  of by http://www.youtube.com/watch?v=BJ0JYwrGetM
Kruisgewys 

Die Junie-uitgawe van Kruisgewys is verlede week aan die leraars van die NG Kerk, Hervormde Kerk, Gereformeerde Kerk en Kaaplandse VG Kerk gepos. 

Kruisgewys fokus dié keer op Pinkster met die tema: Geloofsgewoontes: Aan te leer? Chris van Wyk skryf soos volg in die inleidingsartikel: " Met geestelike gewoontes leer 'n mens 'n kant van die Christelike lewe ken wat jy nie kan leer net deur boeke te lees of aan die voete van geleerdes te sit nie. Dit is kennis wat deur ervaring onder begeleiding van die Heilige Gees oopgesluit word (1 Kor 2:13)".       

Kruisgewys is nou geakkrediteer. Deur die vrae te beantwoord, kan jy VBO-punte verdien..
Lekker lees en geniet elke artikel in die nuwe uitgawe. Besoek gerus www.bybelmedia.co.za of www.gemeentes.co.za as jy die artikels elektronies wil bekom.

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
Of koop direk met jou kredietkaart op die webtuiste: www.bybelmedia.co.za
Winterhoop: 1 – 20 Junie 2011

Uitnodiging
U word uitgenooi om aan die 11de jaarlikse Winterhoop veldtog deel te neem saam met verskeie kerke en welsynsorgani​sasies.

Geskiedenis van Winterhoop

1. Winterhoop is ’n spontane insameling van kos, klere en komberse om gedurende die winter in die nood van armes te voorsien.

2. Die deelnemende instansies is MES (Johannesburg, Port Elizabeth, Kaapstad), PEN (Pretoria), Straatwerk (Parrow), Isinkwa Setheku (Durban), Bloem Shelter en welsynsdienste van die NG Kerk, Hervormde Kerk, AGS Kerk, asook die OVV, ACVV en SAVF.

3. Die Media-instansies Monitor en Spektrum (RSG), Beeld, Volksblad, Burger, Burger Oos-Kaap, Rapport en Ontbytsake op KykNET motiveer mense om die nood van armes gedurende die winter te help verlig.

4. MES en PEN koördineer die landswye poging vanuit Johannesburg en Pretoria.

Webtuiste

Ons gaan voorsiening maak op die MES webtuiste waarop al die kontakbesonderhede en ander inligting gaan verskyn. Instansies wat oor ’n eie webtuiste beskik, kan toestem om hulle webtuiste te koppel (“link”) met die Winterhoop bladsy op die MES webtuiste. Belangstellendes kan so meer inligting bekom oor die instansies.  Ons het ook ‘n bladsy op Facebook begin waarvan julle kan deel word en deur die loop van die veldtog kommentaar en foto’s kan oplaai.

Finansiële Bydraes

Winterhoop rekening

Maak tjeks uit aan: Winterhoop

Bank: ABSA Jan Smuts

Rek no.: 906 892 5251

Takkode: 632005

Besonderhede van Hoofkantore:

1. Maak seker of u hoofkantoor se kontakbesonderhede en kontakpersoon korrek is (kyk na aangehegte lys) en laat weet as daar besonderhede verander het. Maak seker dat u aandui in watter verspreidingsgebied u val. Die inligting moet reeds teen 10 Mei aan MES besorg word. winterhoop@mes.org.za

Beeld: Gauteng, Mpumalanga, Limpopo, Noord Wes, Natal

Burger: Wes-Kaap, Suid-Kaap

Oos-Burger: Oos-Kaap

Volksblad: Vrystaat, Noord-Kaap

Die ander media instansies is nasionaal.

2. Dui moontlike projekte aan wat gebruik kan word vir mediadekking vooraf en tydens die insameling. Die betrokke media instansies sal self ’n keuse maak met die beskikbare inligting. Ek sal as koördineerder self die skakeling met die media doen vir nasionaal en MES. Elke stad moet ‘n media koördineerder aanwys wat saam met Winterhoop kantoor die navrae sal hanteer.

3. Webtuiste se besonderhede www.mes.org.za
4. Volledige lyste van al die aflaaipunte (Die wat ons ontvang word geplaas)

Tydskaal

10 Mei 2011 

Keerdatum vir inligting

10-13 Mei 2011 
Voorbereiding van aflaaipunte vir koerante




Deurgee van kontakpersone vir artikels/onderhoude aan media 

16-31 Mei 2011 
Bekendstelling deur Media en Kerke




Onderhoude met deelnemende instansies om die nood bekend te stel

1-20 Junie 2011 
Loods van Winterhoop landswyd




Media veldtog om mense aan te moedig om deel te neem




Verwys publiek na kontakpunte




Onderhoude/artikels

21-28 Junie 2011 
Terugvoer van organisasies oor die afloop van die projek

28 Junie 2011 

Verslae by Winterhoop Hoofkantoor

28 Junie 2011 

Verslag bekendgestel aan media vir publikasie

Winterhoop telefoonnommer: 011 725 0001

Skakelpersoon aan wie alle navrae en terugvoer gerig moet word: Juanita van der Merwe, Winterhoop Koördineerder

E-pos: winterhoop@mes.org.za

Sel nommer: 076 473 4498
Terug
Die Sien dit, Verander dit, Lewe dit-konferensie 

Die Sien dit, Verander dit, Leef dit- konferensie  (met VBO-punte beskikbaar)
01 – 03 Augustus 2011

Die Grootkerk, Bosmanstraat 183, Pretoria

Die kerk is in ‘n krisis.  Nie oral nie.  In sommige plekke van die wêreld bars die kerk uit haar spreekwoordelike nate.  Eerste wêreld kerkleiers en teoloë word met ‘n ongemaklike toedrag van sake gekonfronteer:  waar die kerk se teologie, strukture en sekuriteite op haar beste is, sukkel die kerk die meeste,  Waar die kerk egter stoei om haarself te kontekstualiseer of waar die kerk te midde van vreemde of arm kontekste moet herbesin oor haar taak en wese en strukture te midde van ‘n gebrek aan sekuriteite, dáár groei die kerk op haar vinnigste.

Ons eie land se Christendom is ‘n mengsel van hierdie twee strominge.  Hierdie konferensie motiveer ons tot aksie om die uitdagings in ons eie land en die wêreld met gretige hande aan te pak.  Dit dwing ons om van ons hoë ivoortorings te klim en by die kontemporêre gemeenskappe en die kerk in die ghetto’s te leer.  Om stil te word en eerlik na ons eie menswees te luister en hopelik sal ons in staat wees om die stil,inspirerende stem van God vir ons tyd te kan distilleer.

Sommige van die temas wat ons sal bespreek:

· Armoede – Rykdom: Ryk kerk – Arm kerk?

· Die vorming van gemeenskappe van transformasie geskoei op die voorbeeld van Jesus.

· Weerloosheid en die groei van die kerk.

· Kerkmodelle en definisies wat ons verhinder om God se koninkryk te ervaar.

· Praktiese maniere om die koninkryk uit te brei in arm gemeenskappe.

· Die rol van besigheid in die uitbreiding van die Koninkryk van God.

· Bate-gebasseerde bediening: Droom met wat jy het.

Hoe om te registreer?

Besoek ons konferensie-webwerf (www.sicili.org) vir aanlyn registrasievorm of skakel Anita by 012 323 6688 of epos haar by info@sicili.org om jou sitplek by die, Sien dit, Verander dit, Lewe dit-konferensie te bespreek.  Daar is ‘n beperkte aantal sitplekke beskikbaar.  Bespreek dus nou!
 Terug
Opleiding van professionele Kinder-, Jeug- en Gesinsmentors/Leraars 
(BA Hons in Teologie)

Nuwe Inisiatief tussen Praktiese Teologie UVen Modkats Sentrum vir Geloofsvorming
Relevante en Kontekstuele Opleiding (BA Hons in Teologie)


Bogenoemde twee instansies het al verder gevorder met onderhandelinge om die nuwe kursus vanaf 2012 aan te bied.

 

Wat maak die kursus uniek?

*  Enige persoon met 'n relevante driejarige B-graad kan aansoek doen vir die BA Hons Teologie. 

*  Studente kan later tot op MA- en PhD Teologie vlak vorder met hulle studies. 

*  Die kursus word deeltyds oor twee jaar aangebied met drie kontakweke (een in Januarie, een in Junie en een in November van elke jaar). 

*  Studente doen voltyds hulle internskap in 'n gemeente of organisasie, waar hulle hul praktiese opleiding doen onder die leiding van 'n mentor. Die praktika opleiding word behartig deur die Sentrum vir Geloofsvorming. 

*  Hulle ontvang 'n sekere "vergoeding", terwyl die organisasie wat hulle in diens neem ook vir hulle studies betaal. 

*  Studente met die Honneurs graad sal geskik wees om in gemeentes, skole, NWO's en in die besigheidswêreld hulle plekke vol te staan. 

*  Studente word deur die Sentrum vir Geloofsvorming gekeur en moet gemiddeld 65% behaal het in hulle hoofvakke in hulle derdejaar van hulle BA studies. 

 

Volgens prof Kobus Schoeman, hoof van die Dept Praktiese Teologie aan die Universiteit van die Vrystaat, het hulle lank gewerk en deeglike navorsing gedoen oor hulle nuwe BA Hons Teologie-graad. Hulle het dit so gestruktureer dat studente na die Honneurs-opleiding regtig binne 'n moderne Suid Afrikaanse konteks hulle werk sal kan doen.

 

Daar word onder andere op die volgende studie-areas gefokus:

*  Gemeente-strategie en gemeentebediening 

*  Kinder- en Jeugpastoraat 

*  Geloofsvorming van Kinders en Jongmense 

*  Gesins- en Familiebediening 

Studente kry in hulle praktika-opleiding te doen met:

*  Buitelug- en avontuur opvoeding 

*  Kampe-bediening 

*  Kruis-kulturele Bediening en Uitreik Prosesse 

*  Gebruik van die Internet en sosiale media in die werk met kinders, jongmense en gesinne 

*  Mentorskap-opleiding 

Ds Deon Kitching van Modkats, voorheen vir meer as 12 jaar Hoof: Jeug- en Gesinsbediening by die Hugenote Kollege, is baie opgewonde oor die moontlikhede. Hy het goeie kontakte opgebou met die Centre for Youth Ministry Training in Nashville in die VSA wat vir ses jaar lank jeugleraars op die manier oplei. Personeel van die Sentrum sal help met die ontwikkeling van praktika-opleiding. 

 

Het jy 'n passie vir die bediening aan kinders, jongmense, en families? Ons wil studente uitnooi wat aan die einde van 2011 hulle B-grade voltooi, om met ons te skakel vir meer inligting.

Jeugleraars wat klaar studeer het en voltyds in gemeentes werk, maar wat die gespesialiseerde opleiding wil ondergaan, is ook welkom om aansoek te doen.

Ons wil graag julle gemeente uitnooi om aansoek te doen om as internskap-basis van so 'n student op te tree. Identifiseer so 'n persoon in julle eie gemeente en stuur hom/haar vir opleiding!

Onthou, ons kan net 16 studente (en 16 gemeentes) toelaat vir die 2012 inname. Moet dus nie te lank wag voordat julle aansoek doen nie...

Kontak ons by deonkit@mweb.co.za  /  082 5524 082 vir volledige inligting

Swendelaar teister kerkmense


 


'n Lang, skraal, redelik goed geklede wit man teister tans op Sondae lidmate in die Oostelike dele van Pretoria.


 


Met vals inligting vra hy onbeskeie geld van mense wat pas die erediens bygewoon het. Hy sit gewoonlik sy bod op R 100 in. Hy het al tot R 400 by 'n lidmaat uitgespin. 


Die Maatskaplike Werker noem hom 'n manipuleerder van die eerste water!


 


Hy is moontlik betrokke by die verdwyning van 'n dominee se kredietkaart waarmee op 'n Sondag R 20 750 se klere aangekoop is.


 


Kerkrade en gemeentes moet op hulle hoede wees vir hierdie skraal swendelaar








